
 
Reykjavík, 24. apríl 2023 

FAS23040023 
 

 

Borgarráð 
 

 

Hringbraut 121, leiga á 4 hæð 

 

Óskað er eftir því að borgarráð samþykki meðfylgjandi húsaleigusamning við Ríkiseignir., kt. 
690981-0259, um Hringbraut 121, 4 hæð.  

  

Greinargerð:  

Að ósk Velferðarsviðs er óskað eftir að taka á leigu gistirými á 4. hæð í Hringbraut 121. 
Velferðarráð hefur samþykkt að fjölga þjónustuþegum sem sækja um alþjóðlega vernd úr 
220 í 300. 

Húsnæðið að Hringbraut er 1060 fermetrar að stærð með 22 herbergjum.  

Samningur þessi er tímabundinn og gildir til 31.08.2024 án sérstakar uppsagnar eða 
tilkynningar af hálfu aðila. Þrátt fyrir framangreint er hvorum aðila heimilt að segja 
samningnum upp með 6 mánaða (uppsagnafresti) fyrirvara. 

Núverandi þjónustusamningur við Útlendingastofnun er til 31. nóvember n.k. 

Húsaleiga er 4.250.000 krónur á mánuði.  

Gert er ráð fyrir þessum kostnaði í greiðslum ríkisins til Reykjavíkurborgar 

 

 

 

Virðingarfyllst, 

 

Óli Jón Hertervig 

Fjármála- og áhættustýring 

 

 

Hjálagt: 

Drög að leigusamningi dags. 25. mars 2023 

Ríkiseignir, kt. 690981-0259, Borgartúni 26, 105 Reykjavík, í samningi þessum nefnt leigusali og 
Reykjavíkurborg, kt. 530269-7609, vegna Reykjavíkurborgar - eignasjóðs, kt. 570480-0149, Borgartúni 
12-14, 105 Reykjavík í samningi þessum nefnd leigutaki, sameiginlega nefndir aðilar, gera með sér 
svofelldan:  

 

HÚSALEIGUSAMNING 

1. gr.  

ALMENNT UM SAMNINGINN OG TENGILIÐI 
Samningur þessi byggir á húsaleigusamningi um húsnæði á milli Eyktar ehf. og Ríkiseigna, undirrituðum 
8. nóvember 2022. Þegar ekki er um annað getið gilda ákvæði hans. Ríkiseignir er umsjónaraðili og 
leigusali húsnæðisins sem samningur þessi tekur til. Sjá fylgiskjal 1 með samningi þessum. 

Tengiliður leigusala:  Kristján Sveinlaugsson, s. 6980088, netfang: kristjan.sveinlaugsson@fsre.is 

Tengiliður leigutaka:  Daniela Zbikowska, s. 620-3871, netfang: daniela.kz@reykjavik.is 

Sé ekki á annan veg samið gilda húsaleigulög nr. 36/1994 um samning þennan.  

 

2. gr. 

HIÐ LEIGÐA 
Hið leigða er 1.060,8 m² húsnæði sem er skráð sem gistiskáli, við Hringbraut 121, 107 Reykjavík, nánar 
tiltekið öll 4. hæðin. Fasteignanúmer 222-3335, merking 01-0401. 

Hlutdeild í sameign og bílastæðum fylgir húsnæðinu. 

Þinglýstur eigandi er Íslandsbanki hf., hér eftir nefndur húseigandi. 

Grunnhúsaleigutaki er Eykt ehf. 

3. gr.  

LEIGUTÍMI OG AFHENDING 
Samningur þessi er tímabundinn og er upphaf leigutíma við undirritun samnings og lýkur honum án 
sérstakrar uppsagnar þann 31. ágúst 2024.  

Leigutaki hefur heimild til að segja samningi upp með 1 mánaðar fyrirvara nema atvik skv. 7. gr. eigi 
við, þá fellur samningur niður samhliða.  

Hafi leigutaki ekki umráð yfir eigninni í fullan mánuð greiðist leiga í réttu hlutfalli við umráðin.  

Samningurinn öðlast aðeins gildi sé hann staðfestur af viðkomandi fagráðuneyti og fjármála- og 
efnahagsráðuneyti.  

4. gr.  

LEIGUVERÐ OG GREIÐSLUR 
Húsaleiga er kr. 4.080.000,- á mánuði. 

Húsaleiga miðast við stærð húsnæðisins og breytist leigufjárhæðin í samræmi við breytingu á vísitölu 
neysluverðs til verðtryggingar sem gefin er út af Hagstofu á hverjum tíma. Grunnvísitala samnings er 
555,1 stig skv. vísitölu neysluverðs til verðtryggingar í október 2022.  

Umsjónarálag Ríkiseigna vegna framleigu húsnæðisins er 2% á grunnfjárhæð samnings við Eykt ehf. og 
er innifalið í leigugjaldi. 

Leigutaka ber að standa leigusala skil á húsaleigu mánaðarlega fyrirfram fyrir þann mánuð sem er að 
hefjast. Dráttarvextir reiknast frá gjalddaga ef ekki er greitt á eindaga.  

Reikningar leigusala skulu berast leigutaka 25 dögum fyrir gjalddaga til að dráttarvextir teljist 
réttmætir. Reikninga skal senda á: 

Reykjavíkurborg – eignasjóður, b/t borgarbókhalds  
Borgartúni 12-14,  
105 Reykjavík  

eða  

bokhald@reykjavik.is.  

Á reikningum skal koma fram númer verkbeiðni sem leigutaki sendir leigusala fyrir útgáfu fyrsta 
reiknings. 

5. gr.  

ÁSTAND HINS LEIGÐA, BREYTINGAR OG SKIL 
Við afhendingu skulu aðilar fara sameiginlega yfir ástand húsnæðisins og gera áætlun um úrbætur, sé 
þess þörf, með tilliti til fyrirhugaðrar notkunar á húsnæðinu. Leigusali skal framkvæma úrbætur á eigin 
kostnað innan 2 vikna frá því að úttekt fór fram. Hafi leigusali ekki uppfyllt úrbótaskyldu sína innan þess 
tíma er leigutaka heimilt að framkvæma úrbætur og draga kostnað frá leigugreiðslu næsta mánaðar. 

Leigusali skal annast á sinn kostnað allar nauðsynlegar eldvarnir eða aðrar slíkar ráðstafanir í hinu 
leigða húsnæði sem Eldvarnareftirlitið eða aðrar opinberar stofnanir kunna að gera kröfu um.  Leigusali 
sér um rekstur öryggis- og brunakerfa auk þess að sjá um rekstur slökkvitækja. 

Leigusali sækir um öll nauðsynleg leyfi vegna fyrirhugaðra nota í húsnæðinu.  

Leigutaki skal gera leigusala skriflega grein fyrir göllum, sem síðar koma fram á húsnæðinu og voru ekki 
sýnilegir við venjulega athugun, innan 14 daga frá því hann varð þeirra var. Sjá nánar III. kafla 
húsaleigulaga: „Ástand hins leigða húsnæðis.“ Leigusali er skuldbundinn til endurbóta og lagfæringa án 
tafar í samræmi við húsaleigulög og samning þennan. 

Leigutaki hefur öll venjubundin afnot af hinu leigða en er óheimilt að gera breytingar á því nema að 
fengnu samþykki leigusala.  

Leigutaka er skylt að fara vel með hið leigða.  

Að leigutíma liðnum skal leigutaki skila húsnæðinu í hendur leigusala í því ástandi sem eignin verður í 
á þeim tíma. Leigutaki skal fjarlægja úr húsnæðinu allt sem tilheyrir honum. Leigusali lætur lesa af 
mælum og skilar til tilheyrandi veitna.  

Skulu aðilar samnings fara sameiginlega yfir ástand og ástandsskýrslu húsnæðisins við skil eignarinnar 
sbr. 3. gr. ábyggjandi samnings.  

mailto:bokhald@reykjavik.is

Leigutaki ber ábyrgð á tjóni skv. almennum reglum skaðabótalaga. 

6. gr.  

 REKSTRARKOSTNAÐUR OG VIÐHALD HINS LEIGÐA Á LEIGUTÍMA 
Leigutaki skal greiða allan rekstrarkostnað hins leigða, s.s. fyrir notkun vatns, rafmagns og 
hitunarkostnað sem og ræstingu. 

Leigusali skal greiða tilfallandi rekstrarkostnaður s.s. þrif sameignar, rekstur lyftu, rekstur tæknikerfa, 
sorphirðu, mokstur og gluggaþvott.  

Leigusali annast á sinn kostnað allt viðhald og viðgerðir á húsnæðinu og kerfum þess bæði innan- og 
utanhúss.   

Leigusali og leigutaki munu í sameiningu fylgja því eftir að húseigandi standi við kvaðir sem á honum 
hvíla.  

Leigusali og húseigandi eiga rétt á aðgangi að hinu leigða með hæfilegum fyrirvara og í samráði við 
leigutaka til að láta framkvæma viðgerðir eða úrbætur á því og til eftirlits með ástandi þess.  

Telji leigutaki viðhaldi af hálfu húseiganda ábótavant skal hann gera leigusala grein fyrir því er hann 
telur að úrbóta þarfnist. 

7. gr. 

ANNAÐ 
Falli þjónustusamningur niður, á milli Útlendingastofnunar og leigutaka, ásamt viðaukum við þann 
samning, sem undirritaður var 29. júní 2021, fellur samningur þessi niður samhliða. 

 

8. gr. 

VIÐAUKAR, ÁGREININGUR OG UNDIRRITUN 
Allar breytingar og viðaukar sem gerðir eru við þennan samning skulu vera skriflegir og undirritaðir af 
báðum aðilum. Allar orðsendingar, tilkynningar og kvartanir, sem samningur þessi gerir ráð fyrir, skulu 
vera skriflegar og sendar með sannanlegum hætti. 

Rísi mál út af samningi þessum skal það höfðað fyrir Héraðsdómi Reykjavíkur að fullreyndri sáttamiðlun 
með einum fulltrúa frá hvorum aðila. Skulu þá aðilar hittast í góðri trú í a.m.k. 2 skipti og leita leiða til 
að ná sáttum. 

Öllu framangreindu til staðfestingar undirrita samningsaðilar, fulltrúar fjármálaráðuneytis og 
fagráðuneytis, samning þennan með rafrænum hætti í samræmi við lög nr. 55/2019 um rafræna 
auðkenningu og traustþjónustu fyrir rafræn viðskipti. 

eða 

Öllu framangreindu til staðfestingar, rita aðilar nöfn sín hér undir í viðurvist vitundarvotta. 

Reykjavík, 25. mars 2023 

 

Leigusali: Leigutaki: 

 

__________________________________ ____________________________________ 
f.h. Ríkiseigna f.h.  Reykjavíkurborgar með fyrirvara um  

samþykki borgarráðs 

 

 

Vottar að réttri undirskrift, dags. og fjárræði aðila: 

 

________________________________ 
Nafn og kennitala 

 
________________________________ 
Nafn og kennitala 

Fylgiskjal 1 

